
SHAYXZODA SIYMOSIGA TA’RIF 

 

Toshkent davlat traqnsport unversiteti 

talabasi: Komilov Akrom Oybek o‘g‘li 

 

Annotasiya: Shukur Burhonov: “Shayxzoda mukammal hayotni yashab o‘tdi. 

Bu hayot yillar, asrlar o‘tsa-da, o‘rnak qilib ko‘rsatilaveradi. U hamma bilan 

samimiy munosabatda bo‘lardi. O‘zi ham kelishgan, juda salobatli odam edi.  

Kalit so‘zlar: “Donishmandlar sharaf bilan eslanishini ikkinchi umr deb 

ataganlar”, Maqsud Masum o‘g‘li Shayxzoda, Maqsud havas va ehtirom bilan o‘zbek 

tili, tarixi, sharq madaniyatini o‘rgangan edi, mard va jasur. 

 

Ozarbayjon va o‘zbekistonning yurak qatlariga chin shoir va serqirra ijodkor 

sifatida kirib borgan Maqsud Masum o‘g‘li Shayxzoda haqida qancha tarif-u tavsif 

aytsangiz ham sira yakuniga yetmaysiz. Shayxzoda haqida kimdan so‘ramang, kimga 

gapirmang faqatgina iliq gaplar eshitasiz. Quyidagi satrlar fikrimning yaqqol 

isbotidur.  

Shukur Burhonov: “Shayx aka mukammal hayotni yashab o‘tdi. Bu hayot 

yillar, asrlar o‘tsa-da, o‘rnak qilib ko‘rsatilaveradi. U hamma bilan samimiy 

munosabatda bo‘lardi. O‘zi ham kelishgan, juda salobatli odam edi. Har doim to‘g‘ri 

gapirar, ko‘pincha uning gaplarida albatta nimadir yashirin ma’no kasb etardi. 

Maqsud muallimlik qilar, tahririyatda ishlar, she’rlar yozardi. Biz uning har qanday 

odam bilan tez til topishib keta olishiga havas qilardik. Uning suhbatlarida aytishicha 

bir falsafa bor edi. Kichik o‘g‘limga ham Shavkat deb uning o‘zi ism qo‘ygandi.” 

Shukur Burxonovning u haqidagi fikrlarini o‘qir ekansiz, Shayxzodaning samimiyati, 

insonlar bilan bo‘lgan nozik munosabatiga, albatta, havas qilasiz. Maqsud Shayxzoda 

ikki buyuk xalqning sevikli farzandi, qalami o‘tkir adabiyotning turli janrlarida 

barakali ijod qilgan shoir, dramaturg, olim, tarjimon va ajoyib pedagog. 

Maqsud Shayxzoda bilan birga saboq olgan yozuvchi va tarjimon Mirzakalon 

Ismoiliy o‘z xotiralarida shunday yozadi: “Maqsud o‘zbek tilida ozariy lahjada 

gapirardi. Ozar va turk so‘zlaridan faol foydalanardi. U chuqur savodi va insoniy 

fazilatlari uchun talabalar orasida katta hurmat qozongandi. Maqsud havas va ehtirom 

bilan o‘zbek tili, tarixi, sharq madaniyatini o‘rgangan edi. Darslar tugashi bilan 

ertangi kunga tayyorlana boshlar, kitob o‘qir, konspekt yozar, keyingi mavzular bilan 

bog‘liq kitoblarni titkilar, muallimlarga savollar hozirlardi. U savollarni 

o‘qituvchilarga yozma tarzda berar, bu esa domlamiz Muxtor Avezovga maroqli edi. 

Maqsud nima uchun savollarini yozma tarzda berishining sababini bilgach, domlamiz 

lol qolgandi. Maqsud muallim savolning javobini bilmasa, boshqa talabalar qarshisida 

noqulay vaziyatda qolmasin uchun savollarni yozma tarzda berarkan.”  

Ismoiliy ijodkor haqida hotiralarini yodga olar ekan, uning chin insoniylik 

fazilatlariga tasanno aytgan bo‘lsa ajab emas. Shayxzodaning muallim javob bera 

olmasa, o‘quvchilar oldida noqulay holga tushmasin deya, o‘z savollarini yozma 

tarzda berganiga nima deysiz? Bu ham uztoga bo‘lgan ulkan hurmat aslida, shunday 

emasmi? Shayxzoda o‘zining takrorlanmas va barchaga birdek samimiy munosabati 

bilan nafaqat o‘zbek yozuvchi va ijodkorlarini balki butun dunyoni e’tiboriga tushgan 

edi. Amerikalik Jurnalist Gulu Kengerli o‘zining “Unutilmagan o‘tmish tarixga 

aylanadi” asarida yana quyidagi ma’lumotlar keltiriladi: 

Shoh va shoir Zahiriddin Muhammad Bobur o‘zining Boburnoma asarida 

shunday yozgan edi “Donishmandlar sharaf bilan eslanishini ikkinchi umr deb 

ataganlar”. Demak, bugun Maqsud Shyaxzoda o‘z asarlari, she’rlari bilan dilimizda, 

tilimizda ekan, demak u ikkinchi umrini yashamoqda. Istiqlol esa bu umr 

davomiyligini taminlagani esa, quvonarli hol. Va men ishonaman, bu istiqlol quyoshi 

porlagan yurtdan kelajakda albatta, Maqsud Shayxzodadek mard va jasur o‘g‘lonlar 

albatta, yetishib chiqadi. 

